
Conmemoración do Día 
Mundial da Poesía e do Día 
da Árbore (21 marzo)

O día 21 de Marzo coinciden dúas celebracións 

importantes, é o Día da Árbore e tamén é o Día 

Mundial da Poesía. Para conmemorar ámbalas dúas 

datas dende os departamentos de Bioloxía e Xeoloxía, 

Lingua e Literatura Galega, Xeografía e Historia, o 

equipo de Dinamización da Lingua Galega (EDLG) e o 

club de Ciencias do IES Alexandre Bóveda convócase 

un concurso de caligramas, que se celebrará entre o 

21 de febreiro e o 21 de marzo.



Poema da 
natureza

Os departamentos de Bioloxía e Xeoloxía, Lingua e 
Literatura Galega, Xeografía e Historia, o equipo de 
Dinamización da Lingua Galega (EDLG) e o club 
de Ciencias do IES Alexandre Bóveda convocan un 
concurso de caligramas que consistirá na creación 
de poemas visuais propios nos que se trate o tema 
da natureza. O enfoque do tema pode ser 
romántico, de defensa e protección, de exaltación 
da súa beleza, da súa forza, da paisaxe que nos 
rodea, pero no que a túa experiencia persoal sexa 
o eixe vertebrador do mesmo.



Que é un caligrama?

Un CALIGRAMA é un texto, xeralmente 
poético, ou unha simple frase, na que as 
palabras forman un debuxo que ten relación 
co contido do poema.

Para facer un caligrama, debemos pensar ao 
mesmo tempo nun poema e nunha figura: 
animal, planta, obxecto, etc.

Por exemplo, se o poema fala dunha gata e 
dun espello, escríbese o texto seguindo o 
contorno de dúas gatas afrontadas.

https://www.youtube.com/watch?v=0buX1bdODKQ&t=146s


Como se elabora un caligrama? PASOS
1. Primeiramente partirase dunha idea sobre o tema: unha palabra, 
unha expresión, un obxecto que teremos que transformar en imaxe 
e logo en poesía. 

2. Comezaremos cun debuxo sobre papel que represente a idea 
orixinal, ou ben a idea que nos suxira o poema (non 
necesariamente o poema enteiro, pode ser un fragmento ou 
estrofa).

3. Seguidamente escribirase o poema seguindo o contorno do 
mesmo ou enchendo o seu perfil de maneira que os versos non 
excedan o contorno fixado polo debuxo.

4. Por último borraremos os trazos de lapis co que se fixaron os 
bordos do debuxo para deixar só visibles as palabras e os versos que 
conforman o caligrama.

5. Tamén poderemos recortar palabras de revistas, xornais, folletos 
para reciclar e crear o poema visual con diferentes fontes e 
tamaños.

http://www.youtube.com/watch?v=0buX1bdODKQ


Bases do concurso
PRIMEIRA. Participantes
Todo o alumnado de 1º de ESO e do Club de Ciencias (1º, 2º e 3º ESO)
SEGUNDA. Modalidades dos traballos
Os traballos presentados deberán ser autoría do alumno/a e orixinais, creativos, inéditos e non premiados noutros certames.
Características do texto:

● Tema: a natureza e a importancia da restauración e a xestión sostible dos nosos bosques …
● Lingua: galega.
● Xénero: poético.
● Técnica: caligrama escrito a man. Os caligramas poderán ser en branco e negro ou en cores.
● Soporte: unha cartolina tamaño A4. O nome e apelidos do alumno/a participante e o seu curso-grupo escribirase no reverso da 

cartolina.
TERZA. Entrega do traballos

● Presentación: entregaranse na conserxería durante os recreos.
● Data límite de entrega de traballos: xoves, 21 de marzo de 2024

CUARTA. Premios
Con todos os traballos farase unha exposición e elixiranse tres gañadores que recibirán premio.
O premio poderá quedar deserto se o xurado estima que os traballos presentados non acadan un mínimo de calidade.
QUINTA. Xurado
O xurado estará constituído por membros do equipo docente (BiXe,club de Ciencias, EDLG, LGL, XeHi)e un representate da dirección do IES.
SEXTA. Aceptación das bases
A presentación a este certame supón a aceptación destas bases.



Inspírate saíndo ao monte, 
paseando á beira do río 
Lagares... Deixa saír a 
creatividade que levas 
dentro. 

Anímate a 
participar!


